
 

 

 
 

Broj: 03-5-5/24 

Datum: 05.01.2024. godine 

 

Na osnovu člana 4. stav 2 Zakona o priznavanju inostranih obrazovnih isprava („Službene 

novine TK, broj: 11/11 i 8/18) Upravni odbor na sjednici održanoj dana 05.01.2024. godine donosi 

 

 

PRAVILNIK O NOSTRIFIKACIJI INOSTRANIH DIPLOMA  

 
 

 

Opšte odredbe 

 
Član 1. 

Ovim Pravilnikom bliže se uređuje način, kriteriji i postupak priznavanja visokoškolskih 

kvalifikacija stečenih u inostranstvu, a isključivo u svrhu nastavka obrazovanja, kao druga pitanja 

u skladu sa Zakonom i Statutom. 

 

Član 2. 

U postupku priznavanja Univerzitet će se pridržavati Lisabonske konvencije, 

međunarodnih sporazuma, te preporuka, mišljenja i informacja Centra za informisanje i 

priznavanje dokumenata iz oblasti visokog obrazovanja. 

 

Član 3.  

1) Univerzitet vrši priznavanje strane visokoškolske isprave radi nastavka obrazovanja u 

sistemu visokog obrazovanja iz naučnih oblasti za koje je matičan u skladu sa Zakonom, Statutom, 

ovim Pravilnikom i u skladu sa vrstom studija za koji je registrovan. 

2) U postupku priznavanja radi nastavka obrazovanja u sistemu visokog obrazovanja 

imaocu strane visokoškolske isprave utvrđuje se pravo na nastavak započetog visokog 

obrazovanja, odnosno pravo na uključivanje u nivoe visokog obrazovanja na studijskim 

programima fakulteta na Univerzitetu. 

 

 

Postupak priznavanja inostrane visokoškolske kvalifikacije 

 

Član 4. 

1) Postupak priznavanja pokreće se na zahtjev lica koje želi nastaviti obrazovanje na 

Univerzitetu. 

2) Zahtjev za nostrifikaciju diplome podnosi se Senatu Univerziteta.  

 

 

 

EVROPSKI UNIVERZITET 
KALLOS - TUZLA 

BOSNA I HERCEGOVINA 

EUROPEAN UNIVERSITY 
KALLOS - TUZLA 

BOSNIA AND HERZEGOVINA 



 

 

 

Uz zahtjev za nostrifikaciju inostrane diplome prilaže se sljedeća dokumentacija: 

 

1. inostrana obrazovna isprava u originalu ili ovjerenoj kopiji diplome ili javne isprave; 

2. dodatak diplomi u originalu ili ovjerenoj kopiju, osim u slučajevima kada je podnosilac 

zahtjeva završio studije po predbolonjskom sistemu školovanja; 

3. uvjerenje o položenim ispitima u toku studija ili dodatak diplomi u originalu ili ovjerenoj 

kopiji;  

4. nastavni plan i program stečenog obrazovanja ili ekvivalent; 

5. prevod dokumenata navedenih u tačkama od 1. do 4., ako su na jeziku koji nije u upotrebi 

u Bosni i Hercegovini, i to od strane ovlaštenog sudskog tumača; 

6. sažetak magistarskog rada odnosno doktorske disertacije ukoliko se radi o priznavanju 

stečenog naučnog ili umjetničkog stepena ; 

7. izvod iz matične knjige rođenih; 

8. kopiju pasoša, ukoliko podnosilac nije državljanin Bosne i Hercegovine. 

 

3) Obrazac zahtjeva za priznavanje inostrane visokoškolske kvalifikacije je sastavni dio 

ovog Pravilnika i dostupan je na web – stranici i u studentskoj službi Univerziteta. (Prilog 1) 

 

Član 5. 

1) Senat Univerziteta imenuje stalnu Komisiju za priznavanje stranih visokoškolskih 

isprava sastavljenu od po jednog predstavnika akademskog osoblja sa svakog fakulteta u sastavu 

Univerziteta, vodeći računa da imenovani predstavnici reprezentuju stručne studijske programe 

svojih organizacionih jedinica. 

2) U postupku akademskog i stručnog priznavanja visokoškolskih obrazovnih kvalifikacija 

imenovana komisija ima obavezu pribavljanja prethodne preporuke Centra za informisanje i 

priznavanje dokumenata iz oblasti visokog obrazovanja (CIP) u smislu utvrđivanja validnosti 

obrazovne isprave. Nakon dobijanja preporuke do strane CIP-a o validnosti obrazovne isprave 

imenovana komisija pristupa nostrifikaciji obrazovne isprave. 

3) U postupku utvrđivanja matičnosti studijskih programa Univerziteta sa stranom 

visokoškolskom ispravom radi nastavka obrazovanja, Komisija vrši vrednovanje studijskih 

programa koji su osnov strane visokoškolske isprave uzimajući u obzir sistem obrazovanja u 

zemlji u kojoj je stečena ta isprava, uslove upisa na studijski program, prava koja daje ta 

visokoškolska isprava u zemlji u kojoj je stečena, kao i sadržaj studijskog programa strane isprave. 

4) Jednom izvršeno pozitivno vrednovanje studijskog programa važi za sve naredne 

slučajeve. 

5) Vrednovanje stranih visokoškolskih isprava vrši se u skladu sa preporukama i 

metodologijom ECTS- European Credit Transfer System. 

 

 

Član 6. 

1) Rektor Univerziteta donosi rješenje za priznavanje strane visokoškolske isprave na 

osnovu obrazloženog prijedloga Komisije za priznavanje stranih visokoškolskih isprava. 

2) Rješenje o priznavanju visokoškolske isprave radi nastavka obrazovanja sadrži: godinu 

studija, semestar, položene ispite i izvršene druge obaveze na inostranoj visokoj školi, kao i stepen 

i studijski program koji se priznaje na Univerzitetu radi nastavka školovanja. 

3) Protiv ovog rješenja može se u roku 15 dana podnijeti prigovor Senatu Univerziteta. 

4) Odluka Senata po osnovu prigovora je konačna u upravnom postupku. 

 

Član 7. 

1) Postupak priznavanja ne provodi se kada je javna isprava stečena na teritoriji bivše 

SFRJ do 06.04.1992.godine. 



 

 

2) Javna isprava iz prethodnog stava ovog člana ima isto pravno dejstvo kao javna isprava 

izdata na teritoriji BiH. 

 

Član 8. 

Na Univerzitetu se vodi evidencija o inostranim ispravama koje su priznate na Univerzitetu 

u svrhu nastavka obrazovanja. 

 

 

Prelazne i završne odredbe 

Član 9. 

 Ovaj Pravilnik stupa na snagu osmog dana od dana objavljivanja na oglasnoj ploči i web – 

stranici Univerziteta. 

 

 

 

 

                                                                                               Predsjednik Upravnog odbora: 

 

                                                                                           ____________________________ 

                                                                                                    Mr. Almina Kuduzović 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

Prilog 1: 

 
 

 

 

Zahtjev za priznavanje inostrane kvalifikacije u svrhu nastavka obrazovanja na 

Evropskom univerzitetu „Kallos“ Tuzla 

 

 

1. Lični podaci 

 

Ime, očevo ime, prezime 
 

 

Datum, mjesto i država rođenja 
 

 

Državljanstvo 
 

 

 

Prebivalište: ulica, broj, mjesto, poštanski broj 

i država 

 

 

 

 

 

Kontakt telefon i e-mail 

 

 

 

 

 

2. Podaci o stečenoj stranoj visokoškolskoj ispravi za koju se traži akademsko priznavanje     

    u svrhu nastavka obrazovanja 

 

 

Naziv visokoškolske ustanove 

 

 

 

 

Adresa sjedišta visokoškolske ustanove, grad i 

država 

 

 

Završeni ciklus studija 
 

 

Naziv studijskog programa 
 

 

 

Dužina trajanja studija 

Broj ECTS bodova 

 

 

 

Vrsta studija:  

 univerzitetski (akademski) 

 

EVROPSKI UNIVERZITET 

KALLOS - TUZLA 

BOSNA I HERCEGOVINA 

EUROPEAN UNIVERSITY 

KALLOS - TUZLA 

BOSNIA AND HERZEGOVINA 



 

 

 stručni studij 

Datum upisa studija 
 

Datum završetka studija 
 

 

3. Svrha podnošenja zahtjeva za priznavanje 

 

Upis na naredni ciklus (zaokružiti):  

 

1.  II ciklus studija    2. III ciklus studija   3. nastavak započetog nivoa obrazovanja             

                

 

Naziv studijskog programa i naziv fakulteta 

na kojem podnosilac zahtjeva želi nastaviti 

obrazovanje 

 

 

 

 

 

UZ ZAHTJEV PRILAŽEM SLJEDEĆE DOKAZE:  

 

Zaokružiti: 

1. inostrana obrazovna isprava u originalu ili ovjerenoj kopiji diplome ili javne isprave; 

2. dodatak diplomi u originalu ili ovjerenoj kopiju, osim u slučajevima kada je podnosilac 

zahtjeva završio studije po predbolonjskom sistemu školovanja; 

3. uvjerenje o položenim ispitima u toku studija ili dodatak diplomi u originalu ili ovjerenoj 

kopiji;  

4. nastavni plan i program stečenog obrazovanja ili ekvivalent; 

5. prevod dokumenata navedenih u tačkama od 1. do 4., ako su na jeziku koji nije u upotrebi 

u Bosni i Hercegovini, i to od strane ovlaštenog sudskog tumača; 

6. sažetak magistarskog rada odnosno doktorske disertacije ukoliko se radi o priznavanju 

stečenog naučnog ili umjetničkog stepena ; 

7. izvod iz matične knjige rođenih; 

8. kopiju pasoša, ukoliko podnosilac nije državljanin Bosne i Hercegovine. 

 

 

 

U Tuzli, dana ____________________20____ . godine 

 

 

 

                                                                                                P O D N O S I L A C 

 

 

_____________________________ 

 

 

 


